


1. Што се консултации

Квалитетните и транспарентни регулативи се значајна цел на владите кои 
се стремат кон конкурентна економија, одржлив општествен развој и висок 
животен стандард на граѓаните. Значајноста на регулаторниот процес е 

особено потенцирана во текот на светската економска криза, кога многу регулаторни 
неправилности излегоа на површина. Несомнено, негативните последици од кризата 
оставија предизвик за транспарентно носење одлуки и регулативи, кој треба да се 
надмине во партнерство помеѓу јавниот и приватниот сектор.

Владата на Република Македонија, пред сè, преку процесот на Проценка на влијанието 
на регулативата (Regulatory Impact Assessment – RIA) веќе неколку години наназад 
практикува вклучување на засегнатите страни во изработката на нови регулативи. 
РИА, која се применува од јануари 2009 година, е во функција на обезбедување 
транспарентни и едноставни регулативи кои нема да предизвикаат дополнителни 
оптоварувања за стопанството и за граѓаните. 

Сепак, повеќе напори треба да се вложат во спроведувањето квалитетни консултации 
и анализи на регулаторните и нерегулаторните опции за надминување на проблемите.

Прирачникот за учество на засегнатите страни во регулаторниот процес е токму во таа 
насока и има цел да им помогне на државните службеници успешно да го практикуваат 
процесот на консултации. 

1.1. Што се консултации 

Јавните консултации се значајна РИА алатка во постигнувањето поголема 
транспарентност, ефикасност и ефективност на регулативата. Постојат три форми 
на интеракција со засегнатите страни: информирање, консултации и учество. Во 
практиката овие три форми на интеракција се често комбинирани при спроведување 
на консултации при подготовка на регулативите.1

1 Извадок од Background Document on Public Consultation, ОЕЦД.	

Информирање. Подразбира транспарентно 
комуницирање на информации во јавноста. 
Тоа претставува еднонасочен процес на 
комуникација во кој јавноста има улога 
на пасивен примач на информации. 
Информирањето само по себе не претставува 
консултативен процес, но е прв чекор со кој се 
овозможува засегнатите страни навремено да 
се подготват за најавените консултации.

Консултации. Се однесува на активно 
барање мислење од засегнатите страни 
преку двонасочна размена на информации 
во сите фази од процесот на подготовка на 
регулативата, односно од дефинирање на 
проблемот до евалуација на можни решенија. 
Главната цел на консултациите е собирање 
информации за спроведување детални анализи 
и согледување различни ставови, со што се 
придонесува кон зголемување на квалитетот на 
регулативите.

Учество. Претставува активно вклучување 
на засегнатите страни во формулирање на 
содржината на регулативата. Надлежните 
институции најчесто преку формирање работни 
групи им овозможуваат на засегнатите страни 
учество во подготовка и/или имплементација 
на регулативата.

1.2 .	Зошто се потребни консултации со 		
засегнати страни 

Спроведувањето консултации е сложен процес кој претпоставува посветеност, 
конзистентност и ангажирање на значителни човечки и финансиски ресурси.

Сепак, меѓународните практики потврдуваат дека придобивките од спроведувањето 
транспарентни консултации се повеќекратни и ги надминуваат трошоците. Искуствата 
покажуваат дека јавниот интерес може да се оствари единствено преку непосреден 
дијалог, бидејќи се овозможува:

�� Јакнење на демократските процеси;
�� Се добиваат директни информации за фактичките влијанија на регулативите од 

засегнатите страни како неисцрплив извор на искуство и знаење;
�� Транспарентно поставување прифатливи општествени цели и зголемување на 

оправданоста на одлуките;
�� Зголемување на нивото на општествен консензус на определена тема; 

одлуки донесени со поширок консензус се подобри и полесно можат да бидат 
реализирани;

�� Поголема социјална кохезија и намалување на отуѓувањето на граѓаните и јавната 
администрација;

�� Ефикасно управување со конфликти;
�� Се зголемува знаењето за расположливите локални ресурси и нивно 

порационално користење.

Од аспект на обезбедување квалитетен регулаторен процес, консултациите 
придонесуваат за остварување повеќе придобивки: 

1. Зголемување на усогласеноста на регулативите и намалување на трошоците за 
нивно спроведување.

2. Повеќе достапни информации и податоци во процесот на носење одлуки. 
Консултациите се неизбежен елемент во РИА-та за дефинирање на проблемот, 
собирање податоци, проценка на повеќе можни решенија, давање препорака врз 
основа на факти и резултати од спроведените анализи и формулирање предлози 
за контролни механизми на спроведувањето на регулативите.

3. Зголемување на транспарентноста преку спроведување анализи и согледување 
различни ставови на засегнатите страни.

4. Поголема применливост на регулативата, бидејќи промените се навремено 
најавени и засегнатите страни имаат доволно време да се приспособат.

1.3	 Примери за консултации со засегнати страни 

1.3.1. Добри практики
Владата на Република Македонија во 2008 година донесе Уредба за учество на јавноста 
во текот на изработката на прописи и други акти, како и планови и програми од 
областа на животната средина (Службен весник на РМ бр. 147 од 26.11.2008). Со оваа 
уредба се пропишуваат условите, начинот и постапката за учество на јавноста во текот 
на изработката на прописи и други акти, како и планови и програми од областа на 
животната средина.

Уредбата се повикува на Законот за животна средина (Службен весник на РМ бр. 53/05, 
81/05 и 24/07) и се применува при подготовка на прописи од страна на Министерството 
за животна средина и просторно планирање. Воедно, Министерството за животна 
средина и просторно планирање на својата интернет-страница има објавено список 
на субјекти од кои можат да се добијат или за кои има информации кои се однесуваат 
на животната средина. Уште една потврда за посветеноста на министерството кон 
постојан дијалог со засегнатите страни е и Прирачникот за учество на јавноста во 
процесот на донесување одлуки од областа на животната средина, како и отворањето 
Канцеларија за комуникација со јавноста. Канцеларијата функционира уште од 1999 
година и претставува јавен сервис за директно обезбедување информации од областа 
на животната средина.

1.3.2. Лоши практики
Примери за лоши практики при донесување регулатива има како во ЕУ, така и во земјите 
во регионот, а и во Македонија.  

Чест пример за лоша практика за консултации со засегнатите страни при донесување 
регулатива се законите за регулирањето на забраната за пушење. При нивното 
дефинирање, негативните ефекти по трговците, како и културните и социјалните 
навики поврзани со пушењето не биле земени предвид, поради што законите потоа 
дополнително неколкупати се менувале и не ги дале посакуваните ефекти.

Конкретни примери од Македонија каде што одреден закон бил честопати менуван 
поради несоодветни консултации се дадени во следниов сегмент:

Примери од Македонија:

Закон за трговија (Службен весник на Република Македонија број 
16/2004, 128/2006, 63/2007, 88/2008, 159/2008, 20/2009, 99/2009, 105/2009, 115/2010, 
158/2010, 36/2011 и 53/2011)

Консултации по Предлогот за измени и дополнување на Законот за трговија за да 
се намалат паричните казни за деловните субјекти 
Според информациите од направената проценка на влијание на регулативата, 
само некои државни тела се консултирани. Бидејќи предложената мерка може да 
предизвика сериозни последици врз компанијата, консултациите со деловните 
здруженија и можеби со одредени компании е од суштинска важност. Покрај тоа, во 
списокот на консултирани институции не е опфатен Државниот пазарен инспекторат, 
кој е главна агенција должна да ги спроведува важечките закони од оваа област. 
Исто така, не се наведени временскиот период и начинот на кој државните 
институции биле консултирани и каков бил нивниот одговор.

Консултации по Предлогот за усогласување на Законот за трговија со 
законодавството на ЕУ во врска со трговските бариери за стоки и услуги 
во рамки на ЕУ
Според информациите, само некои државни тела се консултирани. Бидејќи 
предложената мерка може да предизвика сериозни последици врз компанијата, 
консултацијата со деловните здруженија и можеби со одредени компании е од 
суштинска важност. Покрај тоа, во овој дел не се наведени временскиот период 
и начинот на кој државните институции биле консултирани и каков бил нивниот 
одговор.

Закон за градење (Службен весник на Република Македонија, бр. 
130/2009, 124/2010, 18/2011 и 36/2011)

Во јавно достапните документи на интернет-страницата на министерството, како 
и на ЕНЕР, не може да се види дали воопшто биле спроведени консултации со 
засегнатите страни, а проценката на влијание на регулативата не дава оценка на 
трошоците по вклучените засегнати страни, односно правните и физичките лица на 
кои директно се однесуваат одредбите. Честите промени, 4 во период од 2 години, 
како и две одлуки од Уставниот суд, укажуваат на тоа дека при процесот на изработка 
на законот не било обезбедено адекватно учество на сите засегнати страни со цел 
изработка на квалитетен закон кој ќе може ефективно да се применува. 

1. Вовед

2.1. Принципи на обезбедување учество на 
засегнатите страни при 

	 подготовка на регулативи

Влијанието на регулаторните одлуки е правопропорционално со отпорот на јавноста 
при нивното спроведување. Колку што се позначајни влијанијата, дотолку може да се 
очекува да биде поголем отпорот на јавноста. Оттука, спроведувањето транспарентни 
консултации во почетната фаза на креирањето регулативи може да спречи можни 
конфликти и да ја зголеми применливоста на регулативите.

Државните службеници во спроведувањето консултации предвид треба да ги имаат 
следните принципи:1

2 Методологијата за Проценка на влијанието на регулативата – ПВР (Службен весник на Република Македонија бр. 66 од 
28.05.2009 година)

Навременост – обезбедување навремени информации на засегнатите страни и 
овозможување разумен рок за нивно вклучување со коментари и мислења.
Препорака:

�� Проследување на финалната верзија на предлог-регулативата и РИА 
анализата до засегнатите страни за мислења најмалку 30 дена пред рокот за 
предавање на материјалите до Генералниот секретаријат.

Отвореност – обезбедување услови за транспарентно вклучување на засегнатите 
страни во сите фази на креирање на регулативите (од планирање до спроведување).
Препорака:

�� Објавување на РИА плановите2 на ЕНЕР и на интернет-страницата на 
надлежните институции по усвојување на Годишната програма за работа на 
Владата на Република Македонија.

�� Континуирано објавување работни верзии на предлог на регулативи и РИА 
анализи на ЕНЕР и на интернет-страницата на надлежните институции.

�� Организирање јавни дебати.

Принципи за 
консултации 2. 



13

2. Принципи за консултации

Влијание во одлучувањето – целта на вклучувањето на јавноста е постигнување 
квалитетни одлуки.
Препорака:

�� При иницирањето на одредена промена во некоја регулатива, да се имаат 
предвид издржаните ставови на засегнатите страни. Врз овој принцип се 
базира и проектот „Регулаторна гилотина“ кој покажа дека партнерството 
помеѓу јавниот и приватниот сектор може значително да придонесе во 
намалувањето на регулаторните оптоварувања.

Доброволно учество – луѓето можат да бидат охрабрени да учествуваат, но 
ефективното учество бара тие да одберат да бидат вклучени. Учеството не може да 
биде задолжително.
Препорака:

�� На претставниците на засегнатите страни потребно е јасно да им се 
укаже дека нивното учество е корисно и навистина може да придонесе за 
подобрување на општествените процеси. Во моментот кога нивниот придонес 
сериозно ќе се земе предвид, тие ќе бидат охрабрени и понатаму да земаат 
учество во консултациите.

Транспарентност и јасност на целта на вклучување на јавноста. Поставената цел 
треба да биде конкретна и јасно да го утврди предметот и обемот на дискусии.
Препорака:

�� На почетокот на консултативниот процес потребно е да се дадат прецизни 
насоки, што ќе биде предмет на новата регулатива. По секое добиено 
мислење и коментар по предложената регулатива се дава соодветен одговор 
дали предлогот се прифаќа или не врз основа на анализи и факти. Ако, на 
пример, се работи за регулатива со која се транспонира некоја ЕУ Директива, 
треба јасно да се објасни кои се барањата од директивата кои треба да се 
исполнат, со цел засегнатите страни да не предложуваат промени кои се во 
спротивност со директивата.

Соодветни ресурси за добро управување на процесот и испорачување на 
резултатите: човечки и финансиски ресурси, информации, простор и време.
Препорака:

�� Процесот на вклучување на засегнатите страни при подготовка на 
регулативата бара планирање и обезбедување на сите ресурси. Потребно 
е засегнатите страни да се поканат да учествуваат во подготовката на 
регулативата, да се формира работна група, да се назначи модератор, да се 
определи простор каде што работната група ќе се среќава и ќе работи, да се 
обезбедат ресурси за организација на јавни расправи, добивање соодветни 
информации, итн.

Соодветни учесници – кои имаат кредибилитет и репрезентативност, односно 
експертиза во областа која ја застапуваат.
Препорака:

�� При формирањето работни групи, предвид треба да се земе стручноста на 
учесниците. Препорачливо е поканите да се упатуваат со агенда на работните 
активности, за да донесат засегнатите страни вистинска одлука кој ќе ги 
застапува нивните ставови. На пример, доколку се подготвуваат измени на 
Закон за здравствена заштита, потребно е да се вклучат организациите кои 
ги претставуваат професиите засегнати со овој закон (Лекарска комора, 
Стоматолошка комора, Фармацевтска комора, итн.), но претставени преку 
нивни експерти за конкретна област што ќе се дискутира.

Достапност – на документи, стручни мислења и вклучување во постапката.
Препорака:

�� Кога се организира јавна расправа, потребно е на учесниците да им се 
достави предлог-регулативата заедно со подготвената РИА анализа најмалку 
две недели однапред за да можат да се подготват за дискусиите. Притоа, 
битно е покрај текстот на регулативата, секогаш да се доставува и РИА 
анализата, затоа што таа дава аргументи за избраната опција.

Одговорност – кон користењето на информациите добиени од граѓаните, коментари 
и предлози, како и доставени документи при процесот на консултирање со засегнати 
страни. Одговорноста во консултациите претпоставува постоење добар систем на 
евиденција и известување.
Препорака:

�� Добиените информации потребно е да се користат само за намената за која 
се побарани. 

Соодветност/Адекватност – очекувањата за придонесот на засегнатите страни од 
нивното вклучување во подготовката на регулативите треба да соодветствува со 
поставените цели и начинот на организирање на целиот процес.
Препорака:

�� При планирањето на потребното ниво на вклученост на засегнатите страни 
во процесот на подготовка на регулативите, потребно е да се дефинира кога и 
како ќе бидат вклучени засегнатите страни. Корисно е засегнатите страни да 
се вклучат од самиот почеток, односно од дефинирањето на проблемот што 
треба да се надмине и утврдување на целите на регулативата. 

Учење и развој – постапката на вклучување на засегнатите страни треба да 
поттикнува атмосфера на заемно учење и развој.
Препорака: 

�� Потребно е да се користат специфичните искуства и знаења на засегнатите 
страни, со цел полесно да се утврдат влијанијата на регулативите.

„Има два битни аспекти на јасноста. Кога ги прашавме невладините организации 
да истакнат една работа која сакаат да се подобри во администрацијата, тие рекоа: 
„Користете појасен јазик – не разбираме што барате од нас да одговориме“. Втората 
работа е процесот да биде многу јасен. Во кој момент почнуваат да се случуваат 
работите? Кога може да учествувате? Кога се донесуваат одлуките? Кој ги донесува 
одлуките? И доколку некои одлуки се веќе донесени, кои се деловите на кои, 
всушност, можете да влијаете или да ги формулирате?“

Катју Холкери, Раководител на единицата за политиката на владеење,
 Оддел за јавно управување, Министерство за финансии, Финска; Претседавач на 

комитетот за јавно владеење на ОЕЦД3

2.2.	 Различни нивоа на учество на засегнатите 
страни при изработка на регулативи

Обезбедување на учество на засегнати страни при подготовка на регулативи се ово
зможува на неколку нивоа:

Ниво на учество / Цел Предности / Недостатоци

Информирање
Еднонасочно доставување информации до 
засегнатите страни со цел да се објасни 
проблемот и да се укаже на решенијата. Не се 
очекува повратна информација од засегнатите 
страни.

Пример: Објавување финални верзии 
на стратегии на интернет-страниците на 
надлежните институции.

Предности:
Информирани засегнати страни
Можност за навремено 
спроведување на регулативата

Недостатоци:
Неможност засегнатите страни 
да интервенираат во суштината 
на регулативата

Консултации
Двонасочна размена на информации во фаза на 
подготовка на регулативата и барање мислење 
од засегнатите страни. Се очекува од засегнатите 
страни да достават писмено мислење.

Пример: Објавување на предлог-регулативата 
и РИА анализата на интернет-страница 
на надлежната институција со повик до 
засегнатите страни да дадат писмено мислење 
во одреден рок.

Предности:
Надлежната институција 
може да добие јасен став од 
засегнатите страни по однос на 
предложените алтернативи 

Недостатоци:
Потребно е да се остави 
подолг временски период за 
консултации со цел засегнатите 
страни да имаат доволно време 
да ги обезбедат повратните 
информации

3	 Извадок од Regulatory Policy: Towards a New Agenda Pathways to the future, OECD Regulatory Policy Conference Paris, 28-29 
October 2010

2. Принципи за консултации

Ниво на учество / Цел Предности / Недостатоци

Учество
Работење во континуирана комуникација и 
координација со засегнатите страни.

Пример: Вклучување на засегнатите страни со 
свои претставници во работната група и нивно 
учество во целиот процес на подготовка на 
регулативите. Рамноправно давање мислења и 
сугестии по предложените опции и решенија.

Предности:
Засегнатите страни имаат 
можност да влијаат врз 
суштината на предложената 
регулатива
Надлежната институција може 
да ги искористи информациите 
од засегнатите страни во 
спроведувањето објективна 
проценка на опциите.

Недостатоци:
Потребно е детално планирање 
и ресурси за вклучување на 
засегнатите страни.

Согласно новата агенда на ОЕЦД за подобра регулатива34, креаторите на регулативите 
предвид треба да ги имаат следните прашања:

�� Дали деловните субјекти вистински учествуваат во процесот на донесување 
регулаторни одлуки? Или се вклучуваат во дискусиите за прашања кои не им се 
толку релевантни?

�� Во поедноставувањето на постоечката регулатива, дали фокусот е врз оние 
прашања или делови од регулативата кои се најкомпликувани, земајќи ги 
предвид сите трошоци? Дали се врши проценка на резултатите од дејството на 
регулативата?

�� Дали се спроведува проценка на влијанието на регулативата за да се добие 
сигурност дека новата регулатива е ефикасна? Дали е потребна дополнителна 
контрола на спроведената проценка или користење експерти?

�� Дали има области или прашања во кои регулаторниот пристап треба да се смени 
со дерегулација?

3  

4	 Извадок од Regulatory Policy: Towards a New Agenda Pathways to the future, OECD Regulatory Policy Conference Paris, 28-29 
October 2010

Фази на 
консултативниот 
процес
Консултациите со засегнатите страни се важен дел од целиот процес на планирање, 
реализација, спроведување и евалуација на регулативите. Вклученоста на засегнатите 
страни е потребна уште во фазата на подготовка на стратешкиот план кога засегнатите 
страни можат да предложат иницијативи за наредните три години. Засегнатите страни 
можат да дадат информации за фактичката состојба и да предложат соодветни мерки до 
надлежната институција.

Годишно, во текот на октомври и ноември, министерствата доставуваат иницијативи до 
Владата согласно дефинираните приоритети за подготовка на годишната програма за работа 
на Владата (ГПРВ). Засегнатите страни преку подготовка на предлози, анализи и стратегии 
можат да влијаат при дефинирањето на активностите во ГПРВ. Откако ќе биде донесена 
ГПРВ, министерствата ги подготвуваат своите годишни програми за работа базирани на 
прифатените иницијативи од страна на Владата. Заедно со годишната програма, секое 
министерство е задолжено да ги подготви и РИА плановите за сите планирани регулативи 
во ГПРВ. Со објавувањето на РИА плановите на ЕНЕР, засегнатите страни имаат можност да 
се информираат за активностите на министерствата и соодветно да ги планираат ресурсите 
за вклучување во процесот на консултации.

Консултативниот процес се спроведува преку четири фази на планирање, реализација, 
следење и подобрување на процесот на консултации, согласно меѓународниот стандард за 
квалитет ИСО 9001.

3. 

Планирање

Реализација

Следење

Подобрување

3.1 Планирање

Намена
Навремено планирање на 
постапката за учество на 
засегнатите страни во подготовка 
на регулативи. Фазата на 
планирање овозможува 
подготвување на надлежните 
институции околу нивните идни 
работни задачи, а засегнатите 
страни околу нивото и начинот на 
учество.
	
Цел – Зошто се реализира фазата?
Навремено започнување на активностите при подготовка на регулативите од страна на 
надлежното министерство и свесност кај засегнатите страни за можноста за вклучување 
во подготовката.

Опсег – Што се прави во оваа фаза?
Фазата на планирање го опфаќа процесот на планирање на активностите за спроведување 
консултации во тековната година. Планот може да содржи детален опис на човечките 
ресурси, финансиските средства и оперативните аспекти за вклучување на засегнатите 
страни во консултациите.

Кога и како се реализира фазата?
Надлежната институција се препорачува редовно да преземе активности за планирање на 
консултации со засегнати страни и нивно вклучување:

-- До крајот на април за подготовка на нацрт стратешките планови,
-- До крајот на мај за подготовка на Годишната програма за работа на Владата,
-- Веднаш по усвојување на Годишната програма за работа на Владата во поглед на 

јавна достапност на РИА плановите.

Активности во процесот на планирање консултации со засегнати страни кои ги реализира 
надлежното министерство, а кои се однесуваат на подготовка на регулатива се следниве:

Активност 1  Пред да се започне со подготовка на самата регулатива, се прави ревизија 
на РИА планот согласно добиените коментари и новата состојба (доколку 
ја има);

Активност 2  Објавување на ревидираниот РИА план на ЕНЕР и на интернет-страницата 
на министерството;

Активност 3  На самиот почеток на процесот на подготовка на регулативата, доколку 
има потреба, се формира работна група во која се вклучени претставници 
од сите засегнати страни (други министерства и јавни институции, бизнис-
заедница, професионални здруженија и асоцијации, НВО, граѓани, итн.) 
за изработка на РИА анализа.

Планирање

Реализација

Следење

Подобрување

3. Фази на консултативниот процес

Препорака: Работната група да биде до 8 члена со различен професионален 
профил, со цел опфаќање на сите аспекти од подрачјето што ќе се регулира. Во неа 
се препорачува да има претставници од засегнатите страни заради обезбедување 
директен придонес во конципирање на регулативата.
Препорака: Откако ќе се формира работната група, корисно е министерството да 
објави на својата веб-страница план за консултации во кој ќе ги дефинира правилата 
според кои ќе работи работната група, задачите на членовите, очекуваните резултати 
и др.

„Отворената (транспарентна) влада носи и сопствени стравови: доколку премногу луѓе 
учествуваат во процесот на креирање политики, тој процес може да биде доминиран 
од бучните, агресивните и навистина моќните. Предизвикот на отворената влада е да 
осигури дека тоа нема да се случи“.

Едвард Донелан, Виш советник – Регулаторно владеење, СИГМА (Поддршка за 
подобрување на владеењето и управувањето), ОЕЦД5

5

Документи кои се резултат на оваа фаза:

Име на документот: Каде се објавува

Иницијативи за подготовка на регулативи Се доставува до Влада

Годишна програма за работа на министерството ЕНЕР, Интернет-страница

РИА планови ЕНЕР, Интернет-страница

Ревидирани РИА планови ЕНЕР, Интернет-страница

Барање за номинирање членови во работна група Се доставува до други 
министерства и засегнати 
страни

Решение за номинирани членови во работна група Интерен документ

3.2. Реализација 
Намена
Овозможува дефиниран 
пристап на активностите 
на работната група заради 
обезбедување 
квалитетни консултации 
со засегнати страни.

5	 Извадок од Regulatory Policy: Towards a New Agenda Pathways to the future, OECD Regulatory Policy Conference

Планирање

Реализација

Следење

Подобрување

Цел – Зошто се реализира фазата?
Целта на оваа фаза е спроведување квалитетни консултации преку активно вклучување 
на засегнатите страни и доставување навремени повратни информации по однос на 
нивните предлози. 

Опсег – Што се прави во оваа фаза?
Фазата реализација на процесот на вклучување на засегнатите страни опфаќа 
организирање состаноци на работната група, доставување и одговарање на коментари 
по однос на РИА планот, иницијалната или комплетната РИА и предлог-регулативата. 
Во оваа фаза спаѓаат и формалните консултации и јавните расправи (доколку се 
организираат).

Кога и како се реализира фазата?
Активностите кои се реализираат за време на изработка на одредена регулатива од 
страна на надлежната институција се следниве:

Активност 1 	Подготовка на прва верзија на иницијална/комплетна РИА за 
предложената регулатива;

Активност 2 	Веднаш откако ќе биде подготвена прва верзија на иницијална/
комплетна РИА за предложената регулатива, истата се објавува на 
ЕНЕР и на интернет-страницата на министерството;

Активност 3 	Анализа на предложените опции во соработка со засегнатите страни 
(вклучувајќи ги очекуваните влијанија, придобивки и трошоци). 
Работната група, базирано на спроведената анализа, предлага 
најоптимална опција за решавање на проблемот;

Активност 4 	По изборот на најоптимална опција се подготвува предлог-регулатива 
и се ажурира иницијалната или комплетната РИА;

Активност 5 	Предлог-регулативата и новата верзија на иницијалната или 
комплетната РИА се објавуваат на ЕНЕР и на интернет-страницата на 
министерството веднаш откако ќе бидат подготвени;

Активност 6 	Најмалку 40 дена пред поднесување на предлог-регулативата во 
ГС се објавува јавен увид за предлог-регулативата и подготвената 
иницијална или комплетна РИА на ЕНЕР и на интернет-страница на 
надлежната институција. Јавниот увид трае најмалку 30 дена. Јавното 
известување за почеток на јавниот увид се подготвува од страна 
на одговорните за односи со јавност во министерството и истото се 
доставува до дневните медиуми, се објавува на ЕНЕР и на интернет-
страницата на министерството;

Активност 7 По завршување на јавниот увид се подготвува извештај од консултации 
(со осврт и одговор на добиените коментари) и тој се објавува на 
ЕНЕР и на интернет-страницата на надлежната институција во рок од 
најмногу 10 дена по завршување на јавниот увид;

Активност 8 По завршување на консултативниот процес се подготвуваат ажурирани 
верзии на регулативата и иницијалната или комплетна РИА;

	 Активност 9	 Објава на ажурираните верзии на предлог-регулативата и иницијална 
или комплетна РИА на ЕНЕР и на интернет-страницата на надлежната 
институција;

Активност 10	 Спроведување меѓуресорски консултации, барање мислења и 
финализација на предлог-регулативата и иницијалната или комплетна 
РИА;

Активност 11	 Објава на последните верзии на предлог-регулативата и иницијалната 
или комплетна РИА на ЕНЕР и на интернет-страницата на 
министерството.

Пример за содржина на јавно известување за почеток на јавниот увид

�� Наслов на известувањето
�� Датум на започнување и завршување на јавниот увид
�� Вовед

Овде се потенцира важноста на известувањето и на кого се однесува
�� Содржина

Дополнителни информации за јавниот увид (информација каде може да се најдат 
документите за кои се објавува јавниот увид, што се очекува да се добие како 
повратна информација, останати детали важни за јавниот увид)

�� Контакт информации
Име и презиме на лицето одговорно за спроведување на јавниот увид кое може 
да даде дополнителни информации и објаснувања, телефонски број, е-пошта, 
адреса. 

Пример:
Јавен увид во предлог-законот за заемно признавање на професионалните 
квалификации
Министерството за образование и наука, од февруари 2010 година работи на 
транспонирање на европската директива 2005/36/EK која го регулира заемното 
признавање на професионалните квалификации и со тоа овозможува слобода на 
движење и работа на професионалците во земјите-членки на ЕУ, како и земјите-
кандидати. 
Со работна група составена од претставници на повеќе комори и ресорни 
министерства, изработен е предлог-текст на законот, како и проценка на влијание на 
регулативата. Материјалот е достапен на ЕНЕР www.ener.gov.mk, како и на интернет-
страницата на МОН. 
Се повикуваат сите заинтересирани страни да достават свое мислење по извршената 
анализа на трошоци поврзани со признавањето на професионалните квалификации, 
односно со издавањето лиценци и дозволи за работа за одредените професии.
Јавниот увид ќе заврши на 1 декември 2010 година, по што министерство ќе подготви 
извештај за спроведените консултации и добиените забелешки и коментари. Лице за 
контакт: Име и презиме, телефон 02 1234567, е-пошта: ime.prezime@mon.gov.mk

3. Фази на консултативниот процес

Документи кои се резултат на оваа фаза:

Име на документот: Каде се објавува

Иницијална/комплетна РИА ЕНЕР, Интернет-страница

Јавно известување за почеток на јавниот увид ЕНЕР, Интернет-страница, 
медиуми

Предлог-текст на регулативата ЕНЕР, Интернет-страница

Објава за спроведување формални консултации ЕНЕР, Интернет-страница

Извештај од консултации ЕНЕР, Интернет-страница

3.3  Следење

Намена
Следење на процесот на 
вклучување на засегнатите 
страни при подготовка 
на регулативите заради 
идентификување на 
недостатоците и можностите 
за подобрување.

Цел – Зошто се реализира 
фазата?
Целта е преку постојано 
следење на процесот на 
консултации со засегнатите страни да се утврдат активности за унапредување на 
следната фаза (научени и применливи лекции).

Опсег – Што се прави во оваа фаза?
Квалитативна проверка на документираниот процес на консултации со засегнатите 
страни, обрнувајќи внимание на доставените коментари, одговор по истите, објавување 
консултации, итн.

Кога и како се реализира фазата?
Фазата на следење на процесот на консултации со засегнатите страни се спроведува 
континуирано при изработка на секоја предлог-регулатива. Активности во фазата 
на следење на консултативниот процес со засегнатите страни кои ги реализира 
надлежното министерство се следниве:

Планирање

Реализација

Следење

Подобрување

Активност 1  Подготовка на план за следење на процесот на вклученост на 
засегнатите страни при подготовка на регулативи;

Активност 2  Подготовка на извештај за процесот на следење на консултациите;
Активност 3  Доставување на извештајот на одобрување до раководните органи во 

надлежната институција;
Активност 4  Одобрување на извештајот.

Документи кои се резултат на оваа фаза:

Име на документот: Каде се објавува

План за следење на консултативниот процес Интерен документ

Извештај од следењето на консултативниот процес Интерен документ

3.4. Подобрување

Намена
Во фазата подобрување на 
консултативниот процес 
се имплементираат 
идентификуваните можности 
за подобрување на 
консултативниот процес.	

Цел – Зошто се реализира 
фазата?
Целта е успешна реализација 
на активности за подобрување 
на вклученоста на засегнатите страни. Можностите за подобрување се идентификуваат во 
фазата на следење.

Опсег – Што се прави во оваа фаза?
Ги опфаќа идентификуваните активности за подобрување на процесот на консултации 
и нивна имплементација. Притоа, во соработка со засегнатите страни, пожелно е да 
се направи споредбена анализа на предвидените регулаторни влијанија со реалните 
ефекти од спроведувањето на дадената регулатива. На тој начин можат да се утврдат идни 
активности за унапредување на регулативата.

Кога и како се реализира фазата?
Активности во фазата подобрување на консултативниот процес со засегнатите страни 
се реализираат по завршување на процесот на подготовка на регулативата и откако се 
идентификувани можностите за подобрување во фазата следење. Активностите кои ги 
реализира надлежната институција се следниве:

Планирање

Реализација

Следење

Подобрување

3. Фази на консултативниот процес

Активност 1  Подготовка на план за имплементација на активностите кои ќе 
придонесат за подобрување на вклученоста на засегнатите страни при 
подготовка на регулативите;

Активност 2  Подготовка на извештај од спроведените активности за подобрување 
на консултативниот процес;

Активност 3  Доставување на извештајот на одобрување до раководните органи во 
надлежната институција;

Активност 4  Одобрување на извештајот;
Активност 5  Следење на ефектите од подобрувањето.

Документи кои се резултат на оваа фаза:

Име на документот: Каде се објавува

План за имплементирање на активности за 
подобрување на консултативниот процес Интерен документ

Извештај од имплементираните активности за 
подобрување на консултативниот процес Интерен документ

Придобивките на современата технологија несомнено можат да се искористат за зголемување 
на ефикасноста и ефективноста на консултациите во подготовка на регулативата. Во 
Република Македонија, надлежните институции имаат системи кои даваат реални можности 
за е-соработка:

�� Објавување на предлог-регулативите на интернет-страницата на надлежните мини
стерства;

�� Објавување на предлог-регулативите на ЕНЕР;
�� Објавување на предлог-регулативите на интернет-страницата на Собранието на Република 

Македонија.6

Неколку од многуте дигитални придобивки6 во регулаторниот процес:
�� Единствен портал може да ги обезбеди сите информации кои граѓаните треба да ги знаат 

за владините услуги.
�� Деловните субјекти, преку назначување лице за контакт со јавниот сектор, можат по 

електронски пат да одржуваат комуникација со надлежните институции и да ги добиваат 
сите релевантни податоци. 

�� Претприемачите можат да основаат компанија користејќи ги електронските услуги и 
достапните онлајн формулари,.

�� Интероперабилноста помеѓу различните информациски системи ќе им овозможи на 
граѓаните со едно одење да обноват два или повеќе документи издадени од јавните 
служби. Со ова ќе се избегне барањето документи од еден дел од администрацијата кои се 
потребни за употреба во друг дел.

�� Преку единствениот онлајн формулар, компаниите можат електронски да ги достават 
нивните годишни сметководствени, статистички, даночни и финансиски информации до 
неколку различни јавни служби. 

�� Процесите за индустриско лиценцирање се поедноставуваат преку користење на 
современата технологија за комуницирање, како и преку објавување информации 
за рокови, давачки, итн. Деловните субјекти можат да ги симулираат сите фази од 
постапката, да ја побараат лиценцата по електронски пат и да го следат одвивањето на 
нејзиниот напредок во процесот.

6	 Извадок од Regulatory Policy: Towards a New Agenda Pathways to the future, OECD Regulatory Policy Conference Paris, 
28-29 October 2010

Алатки за 
вклучување на 
засегнатите страни
во подготовката 
на регулативите

4. 

4.1. Единствен национален електронски 		
регистар на прописи – ЕНЕР

ЕНЕР е интернет-портал на кој треба да се објавуваат сите предлог-регулативи во 
целиот нивен циклус, од подготовка до усвојување. 

Преку порталот можно е да се остави електронски коментар на секоја објавена 
регулатива, кој ќе биде примен од одговорната личност во надлежното министерство. 
На сликата 4.1 е даден пример на еден доставен и одговорен коментар по предложен 
закон.

Информатичката технологија може да биде од голема корист при законодавната постапка, 
бидејќи им овозможува на оние кои се одговорни за подготовка на регулативите да 
изработуваат прописи според унифицирана процедура која е автоматизирана до 
највисоко ниво. Воедно, информатичката технологија нуди можности за продуктивна 
и транспарентна соработка со засегнатите страни при изработување на регулативите.

Слика 4.1 Пример на доставен и одговорен коментар по предлог-закон

Согласно правната поставеност на процесот на консултации со засегнатите страни, 
министерствата имаат обврска секој предлог-закон да го објавуваат на ЕНЕР за време 
на целиот циклус на подготовка – од план, преку работни верзии на текст на закон и РИА 
обрасци до финална верзија објавена во Службен весник. Исто така, заради поголема 
прегледност на законите и нивните измени и дополнувања, корисно е ако на едно место 
се објави основниот текст на законот заедно со сите негови измени и дополнувања 
(Слика 4.2: Закон за трговски друштва).

4. Алатки за вклучување на засегнатите страни во подготовката на регулативите

Слика 4.2 Пример на објавен закон на ЕНЕР



28

Уч
ес

тв
о 

на
 з

ас
ег

на
ти

те
 с

тр
ан

и 
во

 р
ег

ул
ат

ор
ни

от
 п

ро
це

с

1.	 Правна рамка за обезбедување учество на засегнатите страни при подготовка на 
регулатива
Консултациите со засегнати страни при изработка и донесување регулативи е 
регулирана преку неколку прописи:

-	 Деловник за работа на Владата на Република Македонија – Службен весник на РМ 
бр. 36 од 17.03.2008 година

-	 Методологија за проценка на влијанието на регулативата – Службен весник на РМ 
бр. 66 од 28.05.2009 година

-	 Закон за организација и работа на органите за државна управа – Службен весник 
на РМ бр.58 од 21.07.2000 година

-	 Стратегија за соработка на Владата со граѓанскиот сектор (2007-2011)7

-	 Уредба за учество на јавноста во текот на изработката на прописи и други акти, 
како и планови и програми од областа на животната средина – Службен весник на 
РМ бр. 147 од 26.11.2008 година

-	 Упатство за начинот на постапување во работата на министерствата за вклучување 
на засегнатите страни во постапката за изготвување закони

-	 Кодекс за консултации со јавноста за време на подготвувањето на регулативата
2.	 Прирачник за проценка на влијанието на регулативата, Скопје, 2009
3.	 European Commission – Your Voice in Europe (http://ec.europa.eu/yourvoice/index_

en.htm) од 15.04.2011
4.	 European Commission – Your Voice in Europe – European Business Test Panel 

(http://ec.europa.eu/yourvoice/ebtp/index_en.htm) од 15.04.2011
5.	 UK Department for Business Innovation & Skills (http://www.bis.gov.uk/Consulta-

tions) од 15.04.2011
6.	 Australian Government – portal for public consultations (http://australia.gov.au/

have-your-say/public-consultations#CurrentConsultations) од 15.04.2011

7  Taken from http://www.vlada.mk/?q=node/2

Дополнителни 
ресурси 5. 

Прилог 1 – Упатство за јавни 
онлајн консултации8

Што ДА се прави и што да НЕ се прави при 
истражувањето на јавно мислење преку Интернет

Новите комуникациски технологии можат да го подобрат разбирањето на граѓаните за 
регулаторните прашања и квалитетот на нивното учество во креирањето регулативи. 
Бидејќи јавните онлајн консултации стануваат сè позачестена практика, ОЕЦД ги разви 
следниве упатства во поглед на создавање колку што е можно потранспарентни и по-
продуктивни онлајн јавни консултации.

ПАТОТ ДО консултациите:

1.	 Започнете го процесот на консултации пред самите официјални консултации.
�� Рекламирајте ги претстојните онлајн консултации на веб-поталите неколку 

месеци пред да се случат, така што засегнатите страни ќе ги очекуваат и ќе се 
подготват.

�� Побарајте од здруженијата на граѓани кои ја следат Вашата работа да Ви 
помогнат во ширењето на информацијата.

�� Барајте предлози од соодветните засегнати страни за подготвителните 
активности за спроведување на консултациите.

�� Најдете ги специјализираните печатени медиуми кои ја обработуваат темата и 
доколку имате средства, рекламирајте ги консултациите.

�� Доколку имате расположливи средства за таа намена, спроведете ги 
информациите преку комуникациски канали (телевизија и сл.)

2.	 Одредете организации со соодветна експертиза и редовно обновувајте ја базата 
на податоци.

�� Пробајте со секој ресурс – Интернет, граѓански организации, членките на 
комитетот на ОЕЦД, постојаните делегации – со цел да се осигурате дека ќе 
допрете до најсоодветните соговорници. Водете ажурирана база на податоци 
и вклучете ги стопанските комори, здруженијата на граѓани и останатите 
организации во вашата база на податоци и на вашите листи за доставување. 
Побарајте од нив да ги објават информациите на нивните интернет-страници.

8	 Преземено од http://www.oecd.org/document/40/0,3746,en_2649_34141_37539752_1_1_1_1,00.html

Прилог 1

ЗАПОЧНУВАЊЕ на консултациите:

3.	 Објаснете ја постапката на консултации и како ќе ги обработувате одговорите.
Документот за консултација треба да се испрати до засегнатите страни на почетокот на 
консултациите и да се објави на Вашата интернет-страница. Одговорите, вклучувајќи ги 
и имињата и адресите на испитаниците е можно да се објават и за тоа треба да се добие 
согласност од засегнатите страни. Документот за консултација има цел:

�� Да објасни кој ќе ги користи одговорите и со која цел; 
�� Да информира до кого да се поставуваат директни прашања со давање име, 

телефонски број и електронска адреса (проектниот менаџер): Да се прецизираат 
крајниот рок за одговори, начините за давање придонес во консултациите и 
јазикот (јазиците) на кој е пожелно да бидат доставени одговорите.

4.	 Поедноставете го процесот; обезбедете ја целата релевантна документација.
�� Вклучете ги сите релевантни документи за предметот на дискусии заедно 

со онлајн прашалникот или испитувањето. На тој начин ќе се овоможи 
консултациите да бидат поткрепени со информации и заинтересираните страни 
подобро да ги разберат проблемите.

�� Обезбедете добро напишано резиме кое ќе ги покрие главните точки, со што 
консултантите ќе можат да одлучат дали консултацијата за нив е релевантна.

�� Обезбедете материјали од претходни консултации од истата тема, доколку има 
такви.

�� Избегнувајте жаргон и користете технични термини само доколку тоа е 
навистина потребно. Објаснете ги компликуваните концепти колку што е можно 
појасно и таму каде што се користат технички термини, обезбедете поимник.

�� Прашувајте прецизни прашања и бидете јасни кога барате мислење. Охрабрете 
ги засегнатите страни да дадат докази и факти, со што би ги поддржале нивните 
одговори. Дајте им до знаење доколку има некои области во кои нивното учество 
би било од особена важност. Одговорите ќе бидат многу покорисни и насочени 
доколку засегнатите страни знаат на што да се концентрираат.

5.	 Дајте доволно време за одговорите.
�� Дајте најмалку 4 недели за одговор. Исто толку важно е да дадете доволно време 

помеѓу крајот на консултациите и формалната дискусија на резултатите, да се 
пречистат одговорите и да се резимираат, така што ќе бидат лесно разбирливи. 
Доколку некоја консултација се случува за време на празник, запомнете да 
дадете дополнително време за одговор.



32

Уч
ес

тв
о 

на
 з

ас
ег

на
ти

те
 с

тр
ан

и 
во

 р
ег

ул
ат

ор
ни

от
 п

ро
це

с

ПО ЗАВРШУВАЊЕ на консултациите:

6.	 Анализирајте ги и резимирајте ги одговорите за формалната дискусија и 
објавување на интернет-страницата.

�� Соберете и анализирајте ги коментарите, а потоа изгответе кратко резиме, 
посочувајќи на главните точки. Ова би требало да биде презентирано на 
формална дискусија и објавено на интернет-страницата на крајот од процесот.

�� Темелно анализирајте ги одговорите. Треба да се обрне посебно внимание на 
можните нови пристапи за вршење консултации, за понатамошните докази за 
влијанието на предлозите, како и односите помеѓу сличните целни групи.

�� Направете голем напор за да се осигурате дека дискусијата ќе го земе предвид 
јавното мислење.

7.	 Дајте повратна информација до јавноста преку интернет-страницата и други 
канали.

�� Не е доволно само да се објават одговорите на интернет-страницата. Исто толку 
е важно и да се презентира крајниот производ преку дебата и, доколку е можно, 
влијанието кое јавното мислење можеби го имало во дискусијата.

�� Трудете се да ги објавите резимеата од јавните одговори на интернет-
страницата на крајот од процесот. Други форми на повратни информации, исто 
така, можат да бидат земени предвид. 

�� Информациите треба да се презентираат според теми кои произлегле од 
консултациите, дури и кога претходно не биле покриени со прашања.

�� Онаму каде што е можно, треба да биде вклучено и резиме на идните чекори во 
регулаторниот процес.

8.	 Следете ја вашата ефективност.
�� Поканете ги засегнатите страни да коментираат за процесот на консултации и 

предложете начини како тој дополнително да се подобри.
�� Објаснете кој треба да биде исконтактиран ако засегнатите страни имаат 

коментари или поплаки за процесот на консултации. Тоа треба да биде некој кој 
не е во тимот што ги спроведува консултациите.

�� За во иднина, земете ги предвид корисноста, опсегот и покриеноста, бројот и 
типот на добиените коментари.

